
ఉద్భటారాధ్యచరిత్రము











	గీ.	
అన్న! విశ్వాస మొనరించు మస్మదీయ

వాక్యమున సంశయము మాని వసుధఁ బెద్ద

కాల మభిరక్షణము చేసి కడు భజింపఁ

గలవు కైలాసనాథు శ్రీకంఠు నభవు.

	వ.	
అని యుద్భటారాధ్యుండు ప్రియశిష్యుండగు ప్రభావతీతనయు వైరాగ్యంబునకుఁ బరిహారంబుఁ గఱపి రాజయోగిలక్షణంబులం బ్రేక్షణీయుండ వగు మని నియమింపుడు నప్పుడమిఱేఁడును "గురోరాజ్ఞాం నలంఘయే" త్తను న్యాయంబున నజేయభుజభుజగాధినాథుమై ధరావరారోహ విశ్రమింపం జేసి ప్రజావనసమర్దుండయ్యె. నిట్లు,

	సీ.	
ఇందుశేఖరముచే నేమూర్తి దీపించు

        నామూర్తి దానయై యతిశయిల్లి

ఇభచర్మపటమున నేమూర్తి గొమరారు

        నామూర్తి దానయై హరువు చూపి

యిల రథంబుగఁ బన్ని యేమూర్తి జయమొందు

        నామూర్తి దానయై యనువు మిగిలి

యిక్షుధనుర్మూర్తి నేమూర్తి పైఁబూయు

        నామూర్తి దానయై యయము గల్లి



	 







	గీ.	
యున్నయుద్భటగురునాథునుగ్రకలుష

కరటికంఠీరవస్వామి చరణయుగళి

తనకు నిహపరఫలసిద్ధిజనని గాఁగ

భూమిఁ బాలించు శ్రీముంజభోజమూర్తి.

	క.	
వరహృదయకమలకర్ణిక

గురుచరణద్వయము నిలిపి కువలయరక్షా

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 30 అక్టోబరు 2020న 02:19కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

